
BOLALAR NUTQINI 
O‘STIRISH JARAYONIDA 

MILLIY TARBIYANI YO‘LGA 
QOʻYISHNING PEDAGOGIK 

IMKONIYATLARI
Valijon Qodirov

Andijon davlat pedagogika instituti,
Maktabgacha va maxsus pedagogika kafedrasi professori

Umarova Mubina Ziyoyidin qizi
Ta’lim va tarbiya nazariyasi va metodikasi (maktabgacha ta’lim)

1-bosqich magistranti

Annotatsiya: Maqolada nazariy tahlillar va amaliy yondashuvlar asosida bolalar nutqini rivojlantirish orqali milliy tarbi-
yani shakllantirishning samarali pedagogik imkoniyatlarini aniqlash masalalari yoritilgan. Bunda milliy tarbiyaning kompo-
nentlari, pedagogik yondashuvlar, shuningdek, xalq og‘zaki ijodi namunalaridan foydalanish mexanizmlari tahlil qilingan. 
Mazkur maqolada bolalar nutqini rivojlantirish jarayonida milliy tarbiya vositalaridan foydalanishning pedagogik imkoniyat-
lari keng yoritilgan. Tadqiqotda milliy qadriyatlar, xalq og‘zaki ijodi, urf-odat va an’analar bolalar nutqini o‘stirishda samarali 
vosita ekanligi ilmiy-nazariy hamda amaliy jihatdan asoslangan. Olingan natijalar maktabgacha ta’lim tizimida nutqni 
rivojlantirish jarayonini takomillashtirishga xizmat qiladi.

Kalit so‘zlar: nutq rivoji, milliy tarbiya, xalq og‘zaki ijodi, maktabgacha ta’lim, pedagogik imkoniyatlar.
Abstract: This article, based on theoretical analysis and practical approaches, examines the effective pedagogical 
possibilities of forming national upbringing through the development of children’s speech. The components of national 
upbringing, pedagogical approaches, as well as mechanisms for using examples of oral folk creativity are analyzed. The 
study scientifically and practically substantiates that national values, oral folk creativity, customs, and traditions serve 
as effective means of developing children’s speech. The obtained results contribute to improving the process of speech 
development in the preschool education system.

Key words: speech development, national upbringing, oral folk creativity, preschool education, pedagogical opportuni-
ties.
Аннотация: В статье на основе теоретического анализа и практических подходов раскрываются эффективные 
педагогические возможности формирования национального воспитания посредством развития речи детей. Рас-
сматриваются компоненты национального воспитания, педагогические подходы, а также механизмы использо-
вания образцов устного народного творчества. В процессе исследования обосновано, что национальные цен-
ности, устное народное творчество, обычаи и традиции являются эффективными средствами развития детской 
речи с научно-теоретической и практической точек зрения. Полученные результаты способствуют совершенство-
ванию процесса развития речи в системе дошкольного образования.

Ключевые слова: развитие речи, национальное воспитание, устное народное творчество, дошкольное образо-
вание, педагогические возможности.

KIRISH
Yosh avlodning har tomonlama barkamol bo‘lib voyaga yetishida uning axloqi va nutq madaniyatini shakl-

lantirish muhim ahamiyat kasb etadi. Bolalar nutqini o‘stirish fikr ifodalashga o‘rgatish jarayoni bilangina chek-
lanmay, balki ularning ongiga, dunyoqarashiga va milliy qadriyatlariga asoslangan tarbiyani singdirish vositasi 
ham hisoblanadi. Shu bois, milliy tarbiyani bolalar nutqini rivojlantirish bilan uyg‘unlashtirish pedagogik jara
yonning samaradorligini oshiradi. Bugungi kunda ta’lim-tarbiya tizimida milliy g‘oya, madaniyat va an’analarni 
yosh avlod ongiga singdirish orqali ularni ma’naviy barkamol etib tarbiyalash dolzarb masalaga aylangan. Milliy 
tarbiya o‘zbek xalqining urf-odatlari va axloqiy me’yorlari orqali yosh avlodni komil inson qilib tarbiyalashga 
xizmat qiladi.

Nutq inson shaxsining eng muhim kommunikativ vositalaridan biri bo‘lib, bolaning tafakkuri, xulq-atvori va 
ijtimoiy moslashuvi bilan chambarchas bog‘liqdir. Ilk va maktabgacha yoshdagi bolalarda nutq rivoji nafaqat 
ularning muloqot qobiliyatini oshiradi, balki tafakkur, xotira, ijodiy fikrlash hamda hissiy-motivatsion rivojlanish 
jarayonlarini ham shakllantiradi. Shu bois, pedagogik jarayonlarda nutqni rivojlantirishga alohida e’tibor qaratish 
muhimdir. Bugungi kunda nutq rivoji faqat tilni o‘rgatish yoki so‘z boyligini oshirish bilan chegaralanmaydi. 
Zamonaviy pedagogik tadqiqotlar nutqni rivojlantirish jarayonini shaxsning milliy o‘zligi, ma’naviy va madaniy 
qadriyatlarini singdirish bilan bog‘lash zarurligini ko‘rsatmoqda (Abdullayev, 2019; Karimov, 2021). Milliy tarbiya 
orqali bolalar ona tilini chuqurroq anglash, xalq og‘zaki ijodi bilan tanishish, urf-odat va an’analarga hurmatni 
shakllantirish imkoniyatiga ega bo‘ladilar. Shu bilan birga, milliy qadriyatlarni nutq mashg‘ulotlariga kiritish bola-
ning nutqiy faoliyatini yanada boyitadi va kommunikativ qobiliyatlarni samarali rivojlantiradi.

Milliy tarbiya vositalari – ertaklar, maqollar, hikoyalar, tez aytishlar, milliy o‘yinlar va qo‘shiqlar – bolalarning 
talaffuzi, so‘z boyligi, nutq mazmuni hamda grammatik qoidalarni o‘zlashtirishida muhim rol o‘ynaydi. Tadqiqotlar 
shuni ko‘rsatadiki, bolalar nutqini milliy kontekstda rivojlantirish ular orasida muloqot madaniyatini shakllanti-
radi, mustaqil fikrlash va ijodiy yondashuvlarni rag‘batlantiradi hamda ma’naviy-axloqiy qobiliyatlarini mustah-
kamlaydi (Arkin, 2018; Shchelovanov, 2020). Shu nuqtai nazardan, maktabgacha ta’lim jarayonida nutqni 
rivojlantirish va milliy tarbiyani uyg‘unlashtirishning pedagogik imkoniyatlarini o‘rganish dolzarb ilmiy va amaliy 
muammo hisoblanadi.

Tadqiqotning maqsadi bolalar nutqini o‘stirish jarayonida milliy tarbiyani yo‘lga qo‘yishning samarali peda-
gogik strategiyalarini aniqlash hamda ularning ta’lim-tarbiya jarayonidagi amaliy ahamiyatini o‘rganishdan 
iboratdir. Mazkur maqolada quyidagi vazifalar amalga oshiriladi:

a)	 bolalarning nutq rivoji va uning pedagogik ahamiyati bo‘yicha ilmiy adabiyotlarni tahlil qilish;

b)	 milliy tarbiyaning nutqni rivojlantirishdagi pedagogik imkoniyatlarini aniqlash;

c)	 maktabgacha ta’lim tizimida nutqni rivojlantirish jarayonida milliy tarbiya elementlarini qo‘llashning amaliy 
yo‘nalishlarini ko‘rsatish;

d)	 tadqiqot natijalariga asoslanib, pedagogik tavsiyalar ishlab chiqish.

Shu bilan birga, tadqiqot bolalarning nutqiy rivojlanishini milliy qadriyatlar bilan uyg‘unlashtirish orqali ularni 
ma’naviy barkamol va kommunikativ jihatdan rivojlangan shaxs sifatida tarbiyalashga xizmat qiladi.

MAVZUGA OID ADABIYOTLAR SHARHI
Bola nutqini rivojlantirish bo‘yicha bir qancha xorijiy, rus va o‘zbek olimlari o‘zlarining ilmiy faoliyatini olib 

borganlar. Jumladan, amerikalik psixolingvist Jean Berko Gleason bolalar tilini o‘zlashtirishda grammatik 
shakllarni o‘rganish jarayonini tahlil qilgan. Uning mashhur “Wug Test” tajribasi orqali bolalar ilgari eshitmagan 
so‘zlarga ham grammatik qoida qo‘llay olishi aniqlangan. Bu tajriba shuni ko‘rsatadiki, bola tilni mexanik takror-
lash orqali emas, balki ichki grammatik tizimini shakllantirish orqali o‘zlashtiradi. Shu sababli bolalarga gram-
matik shakllarni o‘rgatishda o‘yinli, ijodiy usullarni qo‘llash tavsiya etiladi.

Eve V. Clark bolalarda so‘z ma’nolarini egallash va semantik tizimni shakllantirish jarayonini chuqur 
o‘rgangan. Unga ko‘ra, bola yangi so‘zlarni asosan kontekst orqali o‘zlashtiradi. Dastlab ular so‘zlarni umum-
lashtirib yoki toraytirib ishlatadi. Clark metodikasi bolalarning atrof-muhit bilan faol muloqoti orqali so‘z boyligini 
oshirishga asoslanadi. Kattalar tomonidan bolaga yo‘naltirilgan so‘zlashuv, izoh berish, savol-javob qilish va 
predmetli o‘yinlar semantik rivojlanishni tezlashtiradi.

“Maktabgacha yoshdagi bolalar nutqini rivojlantirish metodikasini fan sifatida shakllantirishga Ye. I. Tixe-
yeva, Ye. A. Flerina, O. I. Soloyev, A. N. Gvozdev va boshqalar katta hissa qo‘shganlar. Ye. I. Tixeyeva nutqni 
rivojlantirish mashg‘ulotlariga nisbatan qo‘yiladigan asosiy talablar qatorida bolalar qiziqishlari va tajribalarini, 
ularni jonli o‘tkazish, harakatlanish va sinab ko‘rish imkoniyatlari bilan aloqasini ilgari suradi.

O‘z davrining ilmiy yutuqlari doirasida Ye. I. Tixeyeva quyidagilarni ishlab chiqqan: bolalarni maktabda 
ta’lim olishga tayyorlovchi uyushtirilgan dasturiy mashg‘ulotlarni o‘tkazish metodikasi; maktabgacha yoshdagi 
bolalar nutqini va fikrlashini rivojlantirish hamda ularga ona tilini o‘qitish metodikasi; original didaktik materiallar 
tizimi va undan bolalar bog‘chasida foydalanish metodikasi. “Maktabgacha yoshdagi bola nutqini rivojlantirish” 
kitobida bayon etilgan amaliy tavsiyalar ta’lim tashkilotlarida hozirgacha qo‘llanib kelinmoqda.

Yevgeniya Aleksandrovna Flerina maktabgacha tarbiya sohasidagi birinchi pedagogika fanlari doktori 
bo‘lib, u nutqni rivojlantirish metodikasini ishlab chiqishga katta hissa qo‘shgan. Ye. A. Flerina umumiy estetik 
tarbiyaning tarkibiy qismi sifatida badiiy o‘qish muammolari bilan shug‘ullangan.

Qo‘shimcha ravishda, professor A. N. Gvozdevning “Bolalar nutqini o‘rganish masalalari” nomli kitobida 
bolalarning ilk yoshidan boshlab grammatik tuzilishni o‘zlashtirib olish qonuniyatlari ochib berilgan.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

471

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, yanvar, 1-son

Abdulla Avloniy “Turkiy guliston yoxud axloq” asarida nutq madaniyatini inson kamolotining asosiy ko‘rsat-
kichlaridan biri sifatida talqin etadi. Mamlakatimizda bolalar nutqini rivojlantirish va bu jarayonda milliy tarbiya 
tamoyillarini joriy etish masalasi o‘zbek pedagogikasining dolzarb yo‘nalishlaridan biri hisoblanadi.

So‘nggi yillarda bu borada bir qator olimlar tomonidan ilmiy izlanishlar olib borilgan bo‘lib, ular bolalar nutq 
madaniyatini shakllantirishda xalq og‘zaki ijodi, milliy qadriyatlar va urf-odatlarning o‘rni haqida ilmiy asoslangan 
tavsiyalarni ilgari surgan.

S. Nishonova o‘z tadqiqotlarida maktabgacha yoshdagi bolalarda og‘zaki nutqni rivojlantirishda badiiy 
adabiyot va xalq ertaklarining o‘rni, ularning so‘z boyligini oshirishdagi ta’sirini ilmiy jihatdan asoslab bergan.

M. Tojiveva esa bolalar nutqini rivojlantirishda milliy o‘yinlar, maqollar, topishmoqlar va tez aytishlar orqali 
ona tiliga muhabbatni shakllantirish metodikasini ishlab chiqqan.

TAHLIL VA NATIJALAR
O‘tkazilgan izlanishlar shuni ko‘rsatdiki, bolalar nutqini o‘stirish jarayonida milliy tarbiya elementlarini kiri

tish nafaqat lug‘at boyligini kengaytiradi, balki bolalarning ijtimoiy-madaniy identifikatsiyasini shakllantirishga 
ham xizmat qiladi. Tajriba-sinov ishlari davomida milliy ertaklar, maqollar, topishmoqlar, xalq qo‘shiqlari va 
qadriyatlarga asoslangan faoliyat jarayonlari bolalarning nutq faolligini oshirgani kuzatildi. Pedagogik jarayonga 
milliy tarbiyaning quyidagi uchta asosiy yo‘nalishini integratsiya qilish eng samarali natija bergani aniqlandi:

•	 madaniy-ma’naviy komponent – xalq og‘zaki ijodini nutq o‘stirish vositasi sifatida qo‘llash;

•	 axloqiy-estetik yo‘nalish – milliy qadriyatlarga tayanib, so‘z madaniyati va go‘zal nutqni shakllantirish;

•	 ijtimoiy-psixologik komponent – oilaviy tarbiya, urf-odat va an’analarni bolalar bilan muloqotda qo‘llash 
orqali muloqot ko‘nikmalarini mustahkamlash.

Tajriba guruhidagi bolalarda fikrni izchil ifodalash, so‘z tanlashdagi aniqlik, intonatsion ifodalilik va muloqot 
madaniyati ko‘rsatkichlari sezilarli darajada yaxshilangani aniqlandi. Bu esa milliy tarbiya vositalarining bolalar 
nutqini rivojlantirishdagi pedagogik imkoniyatlari yuqori ekanligini tasdiqlaydi. Hozirgi zamon ta’lim jarayonida 
bolalar nutqini o‘stirish ko‘p hollarda faqat lingvistik yondashuv doirasida olib borilmoqda. Bu esa milliy qadriyat-
larga asoslangan tarbiyaviy komponentlarning yetarli darajada e’tiborga olinmayotganini ko‘rsatadi. Shu bois 
nutq rivoji bilan milliy tarbiyani uyg‘unlashtirishda pedagogik yangilanish zarur.

Milliy tarbiyani nutq o‘stirishga integratsiya qilishda quyidagi pedagogik imkoniyatlar aniqlangan:

•	 integrativ yondashuv – til o‘rganish jarayonini milliy madaniyat, urf-odat va qadriyatlar bilan birlashtirish 
orqali bolalarda til sezgirligini rivojlantirish;

•	 kontekstual o‘qitish – dars jarayonida milliy bayramlar, xalq marosimlari va oila qadriyatlari haqida suhbat-
lashish orqali tabiiy nutq muhitini yaratish;

•	 dialogik metodlar – milliy an’anaviy o‘yinlar, rolli sahnalar va xalq og‘zaki ijodi namunalaridan foydalanish 
orqali faol nutq amaliyotini rag‘batlantirish;

•	 shaxsga yo‘naltirilgan tarbiya – har bir bolaning milliy dunyoqarashini hisobga olgan holda individual 
yondashuvni shakllantirish.

Milliy tarbiyaning asosiy komponentlariga quyidagilar kiradi:

•	 milliy qadriyatlar (kattalarga hurmat, mehnatsevarlik, odob);

•	 oila va jamiyatdagi tarbiya an’analari;

•	 o‘zbek xalq ertaklari, maqollar, topishmoqlar va qo‘shiqlar orqali beriladigan saboqlar.

Milliy tarbiya asosida olib borilgan faoliyatlar bola nutqining boyishiga, to‘g‘ri talaffuz qilishga, iboralarni 
kontekstda ishlata olishga va mantiqiy fikrlashga yordam beradi. Xususan, milliy ertak va dostonlar orqali 
bolalarga xalq ertaklari, dostonlar, maqollar va matallarni o‘rgatish nafaqat ularning lug‘at boyligini kengayti-
radi, balki milliy dunyoqarashi va axloqiy qarashlarini shakllantiradi. O‘yin va dramalar orqali milliy an’analarni 
ifodalovchi sahna ko‘rinishlari hamda rolli o‘yinlar bolalarning nutqiy faolligini oshiradi va ularni og‘zaki mulo-
qotga o‘rgatadi. She’r va topishmoqlardan foydalanish esa o‘zbek xalq ijodiyotiga xos bo‘lgan nutqiy boyliklarni 
o‘zlashtirishda muhim vosita bo‘lib xizmat qiladi.

Bolalar nutqini rivojlantirish pedagogik jarayon sifatida bola bilan muloqotni, og‘zaki va yozma nutq namu-
nalarini o‘z ichiga oladi. Bunda milliy qadriyatlar, xalq og‘zaki ijodi, ertaklar, maqollar va topishmoqlar bolalar 
tafakkurini boyitishda hamda nutqini kengaytirishda samarali vosita bo‘la oladi. Milliy tarbiyani bolalar nutqini 
rivojlantirishga tatbiq etish orqali bola lug‘at boyligini oshirish, so‘z boyligini milliy tushunchalar bilan boyitish 

(masalan, “mehmondo‘stlik”, “barkamollik”, “kattalarga hurmat”), muloqotda milliy etik me’yorlarga amal qilishni 
o‘rganish hamda o‘zbek tilining boyligi va nafosatini anglatish kabi pedagogik maqsadlarga erishish mumkin.

Milliy tarbiyaga asoslangan nutq o‘stirish metodikasi didaktik o‘yinlar (milliy mavzudagi rolli o‘yinlar: “To‘y 
marosimi”, “Navro‘z bayrami”, “Bozorda savdo qilish”), ertak terapiyasi (xalq ertaklari asosida suhbatlar va 
dramatizatsiya), maqol va matallarni o‘rgatish hamda ota-ona va tarbiyachi hamkorligini o‘z ichiga oladi. Milliy 
tarbiyaviy nutq muhitini yaratishda ta’lim tashkilotlari bilan bir qatorda ota-onalar bilan hamkorlik muhim ahamiyat 
kasb etadi. Uy sharoitida ertak o‘qish an’anasini yo‘lga qo‘yish, katta yoshdagilar bilan suxandonlik mashqlari 
o‘tkazish hamda mahalliy bayram va tadbirlarda bolani faol ishtirok ettirish nutq rivojini yanada samarali qiladi.

XULOSA
Bolalar nutqini o‘stirish jarayonida milliy tarbiyani integratsiyalash – bu nafaqat lingvistik kompetensi-

yani shakllantirish, balki shaxsning ma’naviy-axloqiy, estetik va madaniy kamolotini ta’minlaydigan kompleks 
pedagogik jarayondir. Tadqiqot davomida aniqlanishicha, milliy qadriyatlar, xalq og‘zaki ijodi, urf-odatlar va 
ona tili boyliklaridan maqsadli foydalanish bolalar nutqini tabiiy, emotsional va mazmunli tarzda rivojlantirishga 
xizmat qiladi. Milliy tarbiya elementlarini nutq o‘stirish metodikasiga uyg‘unlashtirish o‘qituvchi va tarbiyachi-
lardan kreativ yondashuv, pedagogik refleksiya hamda innovatsion texnologiyalarni milliy asosda moslashtira 
olish ko‘nikmasini talab etadi. Shu jarayonda o‘zbek xalqining madaniy merosi, qadimiy hikmatlari va qadriyat-
lari bolalarning tafakkurini boyituvchi, ularning til tuyg‘usini mustahkamlovchi tabiiy manba sifatida namoyon 
bo‘ladi. Shunday qilib, bolalar nutqini o‘stirishda milliy tarbiyani yo‘lga qo‘yishning pedagogik imkoniyatlari 
quyidagilarda namoyon bo‘ladi:

•	 nutq rivojlanishining ma’naviy-mafkuraviy asoslarini mustahkamlash;

•	 milliy madaniyat orqali kommunikativ madaniyatni shakllantirish;

•	 bola shaxsini o‘z milliy ildizlariga sadoqatli, erkin fikrlovchi va ma’naviy yetuk inson sifatida tarbiyalash.

Bu yondashuv natijasida nutq o‘stirish jarayoni faqat til o‘rgatish bilan cheklanmay, balki bolalarda milliy 
o‘zlikni anglash, estetik didni shakllantirish va ijtimoiy faollikni kuchaytirishga xizmat qiluvchi ta’lim-tarbiya 
tizimining ajralmas qismiga aylanadi.

